
4 MENDIA

60 mendi ibilbide
proposatzen ditu
Perez Azacetak
Jesus M. Perez Azaceta herri-
tarrak bere bosgarren liburua
“Los mejores recorridos para
conocer la montaña vasca”
aurkeztuko du Donostiako
Elkar aretoan, martxoaren
7an. Euskal Herriko 60 men-
dietako ibilbideak eta hauetaz
gozatzeko gomendioak
eskaintzen ditu aipatu libu-
ruan. Denetariko ibilbideak
aurki daitezke, familian egite-
koak zein maila altuagoa
eskatzen dutenak.

5 ANDALUZIA EGUNA

Urteko egun handia
ospatu dute
Semblanteko kideek
Egun berezia da otsailaren
28a andaluziarrarentzat,
1980. urtean autonomia erki-
dego bezala osatu zirela ospa-
tzen baitute. Herrian ere,
Semblante Andaluz elkarteak
antolatuta, asteburu osoan
zehar izan dira ekintzak XX.
aldiz Atsobakarren duten
egoitzan, besteak beste, Anda-
luziako musika tradizionala,
dantzak eta kantuak izan dira
entzungai. Igandeko meza
rociero eta bazkariarekin
amaiera jarri zioten festari.

Akorde eta arpegio erakustaldia 

Brijidatar ren komen-
tua erabilia da musi-
ka  kon t ze r t uak

eg i t eko  duen  sonor i t a t e
bikainagatik eta ostiral ilu-
nabarrean kalitate handiko
kon t ze r t u  ba t en  l e kuko
izan zen beste behin.

Nafarroako Goi Mailako
Musika Eskolako ikasleen
txanda izan zen oraingo
honetan, goitik behera bel-
tzez jantzita behatz luze eta
finak lanean jarri zituzten.

Musikariek eskainitako lan
batzuk benetan teknikoak
izan ziren, ezinezko arpegio
eta behatz luzaketak eskatzen
zituztenak, beste batzuk
berriz sinpleagoak, sentimen-
du handiarekin interpretatu
beharrekoak ikusleen txalo
zaparradarekin gozatu aurre-
tik. Eskainitako gitarra-laneta-
ko batzuk ikasleek eurek
konposatutakoak izan ziren,
beste batzuk ordea mundu
mailako gitarra-maisu ezagu-
nen moldaketak izan ziren,
hala nola, Tárrega, Domeni-
coni edota Kaspar Metz-enak.

Dena den, musikari guz-
tiek eman zuten euren maila-
ren berri, baina bereziki
aipagarriak izan ziren Raquel
Pérez eta Yoana Cantero

musikari gazteek Bocceriniren
“Fandango” obra interpreta-
tzen egindako lana eta Carlos
Onís ikasleak berak konposa-
tutako “Por los caminos” mai-
sulana. 

Haren kantaren tituluak
dion bezala, Onísek kontraste
bideak irekiz jolastu zuen,
doinu alai eta grabeak uztartu
zituen, argiak eta ilunak
nahastu. Sentimendu uholdea
sortu zuen ikusleen artean isi-
luneekin jolasteko erakutsi
zuen abileaziak txundituta.
Maisu handiek dioten bezala,
isiltasuna ondo erabiltzea
baita musika ona sortzeko
bidea eta Onís-ek bete-betean
asmatu zuen hortan. Isiluneak
entzuleen barne-oihu bihurtu-
zea lortu zuen. Bi obra hauen
ostean “Bravo! Bravo!” ozenak
entzun ziren aretoan.

Eurez gain, Amor Cartage-
na, Ander Percaz, Carlos Turu-
llols, Imanol Solores, Javier
Lizalde, Kilian Carrillo, Mikel
Auzmendi eta Mikel Ruano
ere aritu ziren euren egurrezko
gitarrei sokak astintzen, maila
gehiago edo gutxiagorekin.
Nafarroako eskola izan arren,
Logroño edo Zaragoza bezala-
ko hirietako ikasleak ditu
Ehun-Arik.

Metal gaua Abenden 
Herriko metalzaleak ere ase-
betetzeko aukera izan zuten
Abend-en eskainitako Conti-
nuo Renacer eta Bloddy Brot-
herhood taldeen kontzertu
biziekin. 

Normalean baino askoz
ere jende gehiago bildu zen
aretoan, eta musikariek esker-
tu egin zuten lasarteoriatarren
harrera. Metal gogorrarekin
gozatu eta parranda txiki bat
botatzeko parada izan zen.

Nafarroako Goi Mailako Musika Eskolako gitarra taldeak kontzertua
eskaini zuen ikuslez bete zen Brijidatarren komentuan 

Gitarrak izan ziren protagonista ostiralean Lasarte-Orian.
Nafarroako Kontserbatorioko ikaslez osatutako Ehun-Ari
Guitarras D+ taldeak Brijidatarren komentua txiki uztea
lortu zuen Eduardo Baranzano zuzendari uruguaiarraren
gidaritzapean. Emanaldia Danok Kidek antolatutako VIII.
Musika Topaketen barnean eskaini zuten hamabi musi-
karik, akorde eta arpegio erakustaldia emanez. Bestalde,
Abend edaritegian heavy zaleek Metal Gauaz gozatzeko
aukera izan zuten gauerditik aurrera Continuo Renacer
eta Bloddy Brotherhood taldeekin.

Goian Ehun Ariko Carlos Onís eta behean Continuo Renacer taldea Abend-en.

Gaur egun, gizon-emaku-
meen arteko harremanetan
aurrerapen handiak lortu

dira baina oraindik asko dago egite-
ko, batez ere lan munduari dago-
kionean. 

Desberdintasun handiak ikus-
ten ditugu gizon eta emakumeen
arteko lan baldintzetan, kasu
askotan gizonen soldata emaku-
meena baino altuagoa izaten da
hainbat enpresetan nahiz eta lan
berdina burutu eta halako egoere-
kin amatu behar da. 

Gainera, egun bizi dugun krisi
ekonomiko larri honen baitan,
geroz eta emakume gehiago dira
langabezian daudenak gurean.
Aipatu behar da ere, emakumeok
zailtasun handiak ditugula lana
eta familien ardurei aurre egin
ahal izateko, bi esparru garrantzi-
tsu hauen uztarketa oso zaila ger-
tatzen da oraindik.

Egoera honen jabe izanda,
ahalegin handia egin behar dugu,
gizarte bezala hezkuntzan, gu eta
gure seme-alabak berdintasunean
hezteko. 

Nahiz eta gauza erraza dela
iruditu, uste duguna baino zaila-
goa da gure ustetan gaur egungo
gizartea oraindik prest ez dagoe-
lako. Gure haurrek denetariko
jostailuak izan dituzte sexuaren
araberako bereizketarik egin gabe
baina oraindik asko dago egiteke. 

Pausoz pauso lortzen ari garen
aurrerapen txiki hauek ez dira
nahikoak, eta onartu behar da
gizarteari berdintasunean bizitze-
ko bide luzea geratzen zaiola,
hori bai denen artean egin beha-
rreko bidea da, gizon eta emaku-
meen ardura.

Martxoaren 8a da emakume langilearen nazioarteko
eguna. Ostiralean izango da beraz emakumeen
eguna eta ohi bezala herrian ospatuko dute eguna

hainbat taldek. 1911. urtetik ospatzen da egun hau. Aurreka-
riak AEBtan egon baziren ere, Alemania, Austria, Danimarka
eta Suitzan ospatu zen lehenengoz urte bete lehenago Ema-
kume sozialisten nazioarteko lehen batzarrean erabaki beza-
la. Geroztik aldarrikapen eguna herrialde ezberdinetara
zabaltzen joan zen eta 1977. urtean Nazio Batuen Erakun-
deak martxoaren 8a emakumeen eskubideen aldeko nazioar-
teko eguna izendatu zuen. Gezurra dirudi baina oraindik
emakumeen eskubideen aldeko borroka ez da amaitu. Gizar-
tean aldaketa handiak gertatu arren, oraindik asko dira ber-

dintasunera iristeko eman beharreko urratsak. Oraindik biko-
tekideen erasoak jasaten dira, genero indarkeria izenburu-
pean urtero hiltzen dira emakumeak. Lanpostuetan
gizonezkoei baino gehiago kostatzen zaie ardura karguetara
iristea, erditze aldian lan-arazoak izaten dituzte...

Beharrezkoa da aldarrikapen eguna. 1911. urtean sufragio
unibertsala zen eta egun badirudi, bozkatzeko eskumena izan
arren, asko direla oztopoak enpresa munduan batez ere, gora
egiteko, zuzendari, lehendakari izateko. Hezkuntzak asko
lagundu du, etxeetako lanak geroz eta banatuago daude,
baina belaunaldi bat atzera egin eta gure amak, izebak dira
aiton-amonen zaintzan dabiltzanak, etxekoen zaintzaren
ardura hartzen dutenak. Pausoz pauso bidea egitera goaz.

Hitz eta pitz

Aldarrikapen eguna oraindik

Talaiatik

Lan arloan ba al du diskriminaziorik emakumeak?

Patri Caballero
Nire kasuan ez, lanean ari
naiz eta pozik nago, baina,
bai, emakume asko daude
baztertuta eta lanik lortu
ezinik. Dena den, uste dut,
gaur egun ez dagoela ema-
kumea garai batean bezain
diskriminatua. Askoz ere
baldintza hobean gaude,
baina, badaude salatzeko
moduko egoerak, entzun
ditut lan berdina egiteagatik
gutxiago kobratzen dutenen
kasuak. 

Mikel Aristondo
Entzuten da lana bilatzeko
orduan emakumezkoak zail-
tasun handiagoak dituela. Ez
luke horrela izan behar,
baina horrela da. Nik uste
baietz. Lan berdina egitea-
gatik gutxiago kobratzen
dutela ere esaten da, nire
inguruan ez dut horrelakorik
ikusi, baina, entzuten baldin
bada, egia izango da. Nire
ustez, oso gaizki dago hori,
bi lan berdinengatik berdina
irabazi behar da.  

Maite Murillo
Kasu batzuetan bai, diskri-
minatuak gaude. Gu gaizki
gaude, baina, garai hauetan
gizonezkoek ere oso zaila
dute lana aurkitzeko. Egia
da, asko aurreratu dugula
gai honetan. Lanetik nator,
14 urtetatik ari naiz lanean
eta ez dut inoiz arazorik
eduki. Momentuz. Duela 40
urte Lasartera iritsi nintze-
nean, gaizki ikusiak ere
bageunden, lanera joaten
ginelako. Gero jada ez. 

Juan Jose Manuel
Gaur denak gaude diskrimi-
natuak, gizonezkoak eta
emakumezkoak. Duela 20
urte baino askoz okerrago.
Azken urteotan ez dut uste
emakumezkoek zailtasun
handiagorik izan dutenik
lana bilatzeko orduan. Ara-
zoak murrizketekin etorri
dira, eta beste batzuk ederki
dabiltza, 22.000 edo 38.000
milioi jasota. Aurpegira
barre egiten ari dira. Ez dut
irtenbide onik ikusten. 

Etxea emakumeena

XX. mende erdialdean oraindik ema-
kumeen rola etxeko andrea izatearena
zen nagusi gurean. Industrietan lan
jardun luzeak egiten zituzten gizonek
eta emakumeen esku geratzen ziren
seme-alabak eta etxeko kontu guztiak.
Michelin enpresak bi ekonomato
zituen bata Lasarten eta bestea Orian,
txikiagoa. Bertan emakumeak nagusi
erosketak egiten. Mostradore atzean
ere batzuk ikusten dira, baina zuze-
nean zerbitzatzen, gizonezkoak. Fabri-
ka handietan emakume askok egin
zuten lan, baina ezkondu eta seme-
alabak jaio aurretik lanpostuak uzten
zituzten nahi izan edo nahi ez izan. 

Iruditan

Adituak dio

Fabrika guztiz bukatu gabe dago irudi honetan, fabrikaren handitasuna bereizten da ondo.

Emaukumeen Zentro
Zibikoa

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Martxoaren 8rako egitarau berezia

Asteartetik ostiralera
hainbat ekintza antola-
tu ditu herriko emaku-

meen zentro zibikoak udal
gizarte zerbitzuen laguntzare-
kin urtero bezala. 

Egitarauaren baitan hitzal-
diak, antzerkia, elkarratara-
tzea izango dira besteak
beste. Aurten ere ipuin konta-
larien saio bat prestatu dute.

Egitaraua
Bihar, asteartean hasiera
emango diote emekumearen
eguneko egitarau bereziari.
17:30ean Kontukantoi ipuin
kontalariekin izango da
hitzordua Villa Mirentxun.
Bearen istorioak marraztuko
ditu Cesarrek saio erakargarri
eta polit bat eskainiz haur
zein helduentzat. 

Asteazkenean eta ostegu-
nean 17:00etan hitzaldiak
antolatu dituzte zentro zibiko-

an bertan. Honetan Alazne
Zaldua psikologoa adin bate-
tik aurrera sexua nola bizi
behar den eta sexu harrema-
nez mintzatuko da. 

Aldarrikapen eguna
Ostirala martxoaren 8a izan-
da eta egun honen helburua
ahaztu gabe, elkarretaratzea
egingo dute Manuel Lekuona
kultur-etxeko sarreran  ema-
kumeek 16:45ean. 

19:30ean berriz, egitarau
berezi honen baitan antzerkia
eskainiko du EPAko ikasle tal-
deak. Honetan “Milagro en
casa de los Lopez Ayala” lana
aurkeztuko dute kultur-
etxean. Hau ikusteko sarrerak
dagoeneko salgai daude 3,50

eurotan leihatilan eta 3,24
internetez hartuta.

Ondoren, 21:30ean alda-
rrikapena utzi gabe, ospakizu-
nari tartea egingo diote.

Horrela izanda, Araeta
jatetxean urteroko afari irikia
egingo dute. Honen prezioa
22 eurokoa izango da eta
herriko emakume guztiek har
dezakete parte honetan.
Aurrez, hori bai, izena eman
beharko da zentro zibikoan.
Honetan parte hartzera ani-
matzen dituzte herriko ema-
kumeak zentro zibikotik. 

Semblanten afaria
Baina aipatutakoak ez dira
ekintza bakarrak izango.
Rocioko kofradiako lagunek

martxoaren 8an emakumea-
ren nazioarteko egunarekin
bat egin nahi izan dute eta
hitzaldia eta emakumeentza-
ko afaria antolatu dituzte
Semblante Andaluz elkartean.

Nerea Segura elikadura
eta dietetikan adituak hitzal-
dia eskainiko du 19:30ean
elkartean eta ondoren, izena
ematen duten emakumeen-
tzako afaria prestatu dute.
Elkartean izena eman beharko
da aurretik honetan parte har-
tzeko. Afariaren ostean, musi-
kak dantzarako aukera
emango die bertaratutakoei.

Emakumeen egunarekin
bat egitera animatzen dituzte
herritarrak zentro zibikotik eta
gizarte zerbitzuetatik.

Ostiralean Emakumearen Nazioarteko eguna izango da eta hainbat ekintza izango da herrian

EMAKUMEAK

Ohi bbezala MMartxoaren 88a
emakumearen eeguna ddela
eta hherrian aastean zzehar
ekintza eegitaraua aantolatu
du bbesteak bbeste EEmaku-
meen zzentro zzibikoak.
Hitzaldiak, aantzerkia eeta
urteroko aafaria eez ddira ffal-
tako. HHerriko eemakumeak
ekintzetan pparte hhartzera
gonbidatzen ddituzte.

MUSIKA ESKOLA
Ikasleak
Andoaingo
piano jaialdian
Udal musika eskolako
piano ikasleek Andoaingo
8. piano jaialdian parte
hartu zuten otsailaren 23
eta 24an. 

Guztira adinka sailkatu-
ta hamar herritar izan ziren
Basteroko oholtzan euren
errezitaldiak ematen. 11
urte artekoen multzoan
Ainhoa Martin, Leire Martin
eta Leire Diez izan ziren.
14 urte artekoen multzoan
berriz, Hugo Iñigo, Jone
Castro, Maria Otxandorena,
Irene Carques, Valeria
Fadrique eta Alain Hurtado
izan ziren. 18 urte artekoen
multzoan berriz herritar
bakarra aritu zen Paloma
Huguet. 

Txapelketa honetan
ikasleek urrezko domina
bat, zilarrezko sei eta bron-
tzezko hiru.  

BILDU
Herri batzarra
Villa Mirentxun
egin zuten
Lasarte-Oriako Bilduk
batzarra egin zuen ostegu-
nean Villa Mirentxun. 

Bertan izan zituzten ezta-
baidagai 2013. urterako ildo
estrategikoak, Hirigintza,
Parte-hartzea, Gazteria,
Emakumea, Aniztasuna eta
Kirola. 

Batzarra 19:00etan hasi
zuten eta taldeka gai hauen
inguruan aritu ziren bertara-
tutako herritarrak. Koalizioko
egungo udal ordezkariak ere
bertan izan ziren euren lana-
ren inguruko azalpenekin
gaietan hausnartzen.

IKASTAROA
Patinaje
ikastaroa haur
eta helduentzat
Udal kirol zerbitzuek pati-
naje ikastaroa antolatu dute
martxoaren 11tik ekainaren
27a bitartean. 

Umeen ikastaroa
17:00etatik 18:00etara izan-
go da eta helduena berriz,
9:30etatik 11:00etara edo
20:30etik 22:00etara. 

Ikastaroak trinketean
egingo dira, Villa Mirentxu
atzean eta gehienez 10
kideko taldeak  egingo dira. 

Prezioa umeen kasuan
131,40 eurokoa izango da
eta helduena 188, 60 baz-
kideentzat. Parte hartzaile
bakoitzak bere patinak eta
babesak eraman beharko
ditu. 

Izena ematea gaurtik
aurrera kiroldegian egingo
da, 10:00etatik 12:30era eta
17:00etatik 19:00etara. 

Iaz herriko Jesus Muñoz psikologoak eskaini zuen hitzaldia Villa Mirentxun.

Lasarte-Oriako Udaleko
Zerbitzu Sozialen eta

Enpleguaren saileko Gorka
Lizarraga arduradunak Langa-
beak kontratatzeko eskual-
dean jarriko diren
diru-laguntzen berri eman
zuen Dionisio Avila enplegu
dinamizatzailearekin eta Izas-
kun Cuartango egitasmoaren
koordinatzailearekin batera.
Sei hilabetean hilero 641,40
euroko laguntza jasoko dute
martxoaren 4tik aurrera egun
osorako jardunarekin langilea
kontratatzen duten enpresek.

484.772 euroko aurrekon-
tua duen Eskualdeko Enplegu
Plangintza jarri dute martxan,
Andoain, Astigarraga, Herna-
ni, Lasarte-Oria, Usurbil eta
Urnietako Udalek, eta langa-
beak kontratatzeko diru
laguntza horien berri emateko
kanpaina hasi du Lasarte-
Oriako Udalak. 686 enpresari
bidaliko zaie egitasmoaren
informazioa, baina enpresa
guztietara iristerik izango ez

dutela jakinik, publikoki eza-
gutarazi zuten ekimena Villa
Mirentxun.

Diru laguntza jasotzeko
zenbait baldintza bete behar-
ko dituzte enpresek, batetik,
langabezian dauden pertso-
nak lanaldi osorako eta
gutxienez sei hilabeterako
kontratatu beharko dituzte
martxoaren 4tik ekainaren
30era bitartean, langabetuak
aipatutako herriren batean
erroldatuta egon behar zuen

2012ko urtarrilaren 1ean eta
Lanbide Enplegu Zerbitzuan
izena emanda. 

Diru-laguntza hilero
641,40 eurokoa da eta enpre-
sa bakoitzak gehienez sei
aldiz jaso dezake. 

Enpresa edo profesional
interesatuek eskaerak aurkez-
teko epea 2013ko ekainaren
30 arte izango dute zabalik
Andoaingo Udalaren Susta-
pen ekonomiko, enplegu eta
Gazteria Sailean, Udaletxe

ondoan dagoen Urigain
etxean. 

Informazio gehiago
Dena den, informazio gehia-
go nahi duenak, eskaintzaren
oinarriak eta informazio
orriak ikusgai dituzte Udala-
ren web orrialdean, interesa-
tuak Villa Mirentxuko
enplegu zerbitzuarekin ere
hartuemanetan jar daitezke,
eta nahi izanez gero
d.avila@lasarte-oria.org helbi-
de elektronikoan eskatu deza-
kete informazio gehiago. 

Gorka Lizarragak eman du
enplegua sustatzeko plangin-
tzaren berri “garrantzitsua iru-
ditzen zaigu gure Udalerriko
enpresei dei egitea proiektu
honetan parte hartzeko, herri-
ko egoera sozio-ekonomikoa-
ren suspertze aldera”.

Dionisio Avila enplegu
dinamizatzaileak adierazi
zuenez enpresekin harreman
sendo eta arina izan nahi
dute.

Langabeak kontratatzeagatik diru laguntza

Ostiralean egin zuten agerraldia Villa M irentxun.

Nerea EIZAGIRRE

Jesus M. Perez Azaceta-
ren  za le tasuna ,  men-
dia, bere ogibidea ere

bada .  Mend i r a  j oan  e t a
argazki  kamera  e ta  koa-
dernoa ditu beti gainean.
Honela liburuak osatu eta
“Los mejores recorridos para
conocer la montaña vasca”
au rkez tuko  du  o f i z i a l k i
o s t e gunean  Donos t i a ko
Elkar  a re toan.  Hala  e re ,
Durangon jarri zen salgai
eta harrera ona izan duela
aipatu digu berarekin izan
dugun solasaldian.

Nola sortu zen liburua egite-
ko ideia?
Mendian ibiltzen hasteko gida
bat egiteko ideia sortu zen.
Urte asko daramatzagu men-
dian eta beti dago jende
berria, gazteak, gauzak galde-
tzen dizkizuna. 

Hasierako ideia hori zen.
Baina idazten eta irteerak egi-
ten nindoan heinean, osatzen
joan nintzen eta mendian hasi
berriak direnak eta esperien-
tzia gehiago dutenek erabili
dezakete liburua. Azken
hauek ibilbide berriak ezagu-
tu ditzakete.

Beraz, zer aurki dezakegu
liburuan?
Azkenean 60 ibilbide eta igo-
era ezberdin batu ditugu libu-
ruan. 

Maila desberdinetan bana-
tu ditugu, batetik bostera.
Lehengo mailan ibilbide erra-
zak daude eta azkenean, igo-
era zaileko mendiak daude
eskalada beharrezkoa dena
batzuetan. 

Honela, bakoitzak ikusi
dezake zein igoera edo ibilbi-
de egin dezakeen edo komeni
zaion egitea.

Mendi ezaguunenak daude
liburuan?
Niretzat adierazgarrienak
diren mendiak dira. Baina
lurralde eta maila desberdine-
takoak aukeratu behar izan
ditugunez, maila bakoitzean
hamabi daude.

Euskal Herrian mendi pila
dugu, oso politak eta ez dira
ezagutzen. Liburuan 60 ibilal-
di eta mendi daude baina
guztiek ez dituzte ezagutuko. 

Beraz, aipatu legez bide
ezberdinak bilatu dituzue?
Gehienak ibilbide ohikoak
dira. Besteetan gailurrak eza-
gunak dira, baina aukeratuta-

ko ibilbidea ez, hala nola,
Hiru Errege Mahaia ez goaz
ibilbide normaletik, baizik eta
Belaguako txokotik Mata de
Hayatik atera eta zazpi ordu
eta erdiko ibilbidea, 1500
metroko igoera duena...
Anbotora gailurreritik goaz,
Alluitz-Anboto egiten da eta
nire ustez, hori da liburuko
ibilbiderik zailena. 

Urederratik hasi eta Alluitz
Anbotoko ibilbidearekin
amaitzen da.

Ibilbideez gain,, gomendioak
ere ematen dituzu liburuan...
Liburua egiterakoan, pentsatu
genuen oinarrizko eskulibu-
rua egitea. Guk urte asko
daramatzagu eta guztia daki-
gula dirudi, baina ez da
horrela. 

Horregatik maila bakoi-
tzean gomendioak txertatu
ditugu ba mendizaletasunari
buruzko oinarriak, nola pres-
tatu, elikagaiak eta osasuna,
entrenamenduak, orienta-
zioa... GPSarekin ezin da
edonora joan, horregatik
mapak irakurtzen jakin behar
da, izarrekin nola aurkitu
norabide zuzena etab. 

Horietako batzuk segurtasu-
narekin zer ikusia izango
ddute, ezta?
Bai horrela da. Segurtasuna
ere garrantzitsua dela aldarri-
katu nahi dugu. 

Eskuliburu bezala erabil-
tzea da liburuaren helburua,
baina ez da nahikoa. Nahi-
taezkoa da federatua izatea
eta elkarte baten eskutik bada
hobe. Klub horiek ikastaroak
ematen dituzte, orientazioa,
mendira joateko prestaketa
etab. 

Mendian ematen diren
lehenengo pausoetan mendia
ezagutu eta esperientzia duen
norbaitekin joatea komeniga-
rria da. 

Izan ere, hemen ere istri-
puak daude eta jendea hotzez
hiltzen da. 

Lehengo egunean Hiru
Errege Mahaia eta Anie ingu-
ruan ginela, bertako batek
esan zigun uztailean ere
hotzez hil izan dela jendea.
Hemen ere gerta daitezke
zorigaiztokoak. 

Ongi prestatu behar dira
irteerak joan baino lehen,
nora joango naiz, zein egural-
di egingo duen, zenbat ordu
izango diren, non geratuko
naizen... Hori da garrantzi-
tsuena, gero gozatuko dugu
bideaz eta mendiaz.

Liburu honetan, besteetan
bezala, ibilaldiaren ondoren
zer egin edo zer ikusii propo-
satzen duzu?
Hori nire ikurra dela esan dai-
teke. Donostia-Baiona eta
Irati-Belagua Trekking liburue-
tan egin nuen antzera, hemen
ere, ibilbidea egin ostean
inguruan ikusi daitezkeen
monumentu, museoak... txer-
tatu ditut. Izagara bazoaz, hor
ondoan Santa Fe-ko garaia
dago. Bertan arratsalde pasa
joan zaitezke edo familiarekin
joan hau ikustera. Ibilbide
bakoitzean inguruko “zer
egin” bat dago. 

Eta hemen zerbait gehiago
atxiki dut, bazenekien atala.
Mendizaleok badakigu Eve-
rest, Aneto edo Annapurna
igo zuen lehen pertsona zein
izan zen, baina hori ez daki
edonork. 

Beraz, mendizaletasunari
buruzko horrelako datuak
sartu ditut, hala nola, 8.000
metroko mendien artean igo
zen lehena Annapurna dela
edo Ernioko gurutzea noiz
inauguratu zen, 11 metroko
altuera duela... 

Hau eginez, nik ere gauza
eta leku asko ezagutu ditut.
Izan ere, hemen gauza asko
dugu eta ez ditugu ezagutzen.
Sherpen bizitzari buruz gauza
asko dakizkigu, baina hemen-
go etnografiari buruz gauza
gutxi.

Zure esperientziaz baliatu
zara hau idazteko?
Nik urte asko daramatzat

mendian, baina gainera, men-
dizaletasunarekin zer ikusia
duen lana daukat. Nire zale-
tasuna ogibide ere bada. Sua
argitaletxean egiten dut lan
eta bi aldizkari egiten ditugu,
“Euskal Herria” aldizkaria eta
“El mundo de los pirineos”.
Orduan batetik eta bestetik
osatzen joan naiz.

Baina mendizaleengan eespe-
rientzia garrantzitsua da...
Esperientzia da mendizaleen
bertuterik garrantzitsuenetari-
koa. Baina ez da esperientzia
horretara azkar iritsi behar.
Mendiak egiten eta egunero
gozatuz, nahi gabe edo kon-
turatu gabe esperientzia hori
hartzen da. 

O ra in  l a s t e r ka  eg in
nahi da guztia.  Gero eta
geh i ago  nah i  de l a  e t a
Txindoki edo beste mendi
ba te ra  i go  ba ino  l ehen ,
jendea Alpeetara edo Ande
eta  Himalayara  t rekk ing
bat egitera doa.

Horregatik, l iburuaren
beste oinarrietako bat jen-
deak  sen  ona  e rab i l tzea
da .  Ha s i e r an  i ngu ruko
mendietatik hasi eta pixka-
naka  Eu ska l  He r r i koak
egin. Gero agian Piriniota-
ra, Alpeetara edo Himala-
yara joan daiteke. 

E r a  hone t a r a  l i bu ru
honekin ibilbide sinplee-
netat ik  has tea a ldarr ika-
t z en  du t .  E spe r i en t z i a
har tu eta gero aurrerago
u r ru t i  dauden  mend i ak
egin ditzakegu.

“Segurtasuna ere garrantzitsua da”
Maila ezberdinetarako 60 mendi ibilaldi dituen liburua aurkeztuko du aste honetan

Jesus M. Perez Azaceta bere liburu berriarekin.

Jesus MM. PPerez AAzaceta hherritarrak bbere bbosgarren lliburua
“Los mmejores rrecorridos ppara cconocer lla mmontaña vvasca”
aurkeztuko ddu mmartxoaren 77an. HHonetan EEuskal HHerriko 660
mendietako iibilbideak eeta hhauettaz ggozatzeko ggomendioak
eskaintzen dditu.

Jesus M. Perez Azaceta   Mendizalea eta idazlea

Adarra aldean dagoen Mulisko gaina gune megalitikoa. JESUS M. PEREZ AZACETA

Jon ALTUNA EGITEGI

Ostegunean “fino” ardo-
arekin brindisa eginda
eman zioten hasiera

Semblante Andaluzeko kideek
Andaluzia Egun handiari. Hor-
tik aurrera, igande arratsalderai-
no etenik izan ez zuen
ospakizuna izan zuten.

Urte osoan zehar entsea-
tzen ibiltzen diren taldeek
asteburu osoan euren lana
erakusteko aukera izan zuten.
Azabacheri dantza taldeari
dagokionez, tango, pasodo-
ble, sevillana eta alegria fla-

menkoa dantzatu zituzten
euren gonak lau haizetara
astinduz ostiral iluntzean. 

Merche Montesen kopla
andaluziar herrikoiek berriz,
jendeari bertako oroitzapenak
gogorarazi zizkioten. 

Behin larunbata iritsita,
Gitanillos del Alba gaztetxoen
dantza taldearen, Duende
Flamencoko lau neska gaz-
teen eta Zambra taldearen
txanda izan zen.

Igandean, festa nagusia 
Ospakizun bereziak ordea,
festaren egun handia, igandea

izan zen. Goizean meza
rocieroa egin zuten Arantza-
zuko Ama Birjinaren parro-
kian eta herriko andaluziarrek
Jaungoikoari beraien lurralde-
ko produktuak, oliba olioa,
erroskilak, ozpina etab. eskai-
ni zizkioten aldarean jarrita. 

Semblante Rociero abesba-
tzak hainbat abesti jo eta kan-
tatu zituen mezan, tartean
Rocioko amabirjinari eskaini-
tako “salve” zoragarria.

Meza amaituta, Semblante
Andaluz elkartean egindako
bazkarian 120 jankide elkartu
ziren. Besteak beste, alkatea
eta udal zein eliz ordezkariak
izan ziren bertan. Jateari ekin
aurretik ordea, Jose Pérez pre-
sidenteak hitz politak izan
zituen aurreko zuzendaritza-
rekiko, Abdon Fernández pre-
sidente  ohia eta haren
emaztearekiko. Bazkaltzeari
ekin aurretik Andaluziako ere-
serkia abestu zuten lege onez.

Andaluziar izateaz harro
◗ Herriko Semblante Andaluz elkarteak XX. aldiz

ospatu du euren lurraldearen eguna, Andaluzia Eguna

Gitanillos del Alba taldeko gaztetxoak dantzan, Andaluzia Egunaren omenez Arantzazuko Amaren elizan ospatutako meza rocieroan.

Egun hhandia dda ootsailaren 228a aandaluziarrentzat, 11980.
urtean aautonomia eerkidego bbezala oosatu zzirelaa oospatzen bbai-
tute. HHerrian eere, SSemblante AAndaluz eelkarteak aantolatuta
asteburu oosoan zzehar iizan ddira eekintzak AAtsobakarren dduten
egoitzan. PPablo BBarrio aalkateak iigandeko bbazkaria bbaino
lehen eesandakko hhitzek llaburbiltzen ddute hhobekien aandaluziar
eta eeuskaldunek kkomunean ddutena: ““Sustraiak nnon dditueen
ahazten eez dduen hherria, bbizirik ddagoen hherria dda”. 

Zambra taldeak emanaldi koloretsua eskaini zuen sevillanak dantzatuz eta gona berdeak lau haizetara astinduz.Merche Montesek Andaluziako kanta tradizionalak abestu zituen.

Mugica,Arrizabalaga, Barrio, Nogales eta Prieto zinegotziak bazkariko une batean.

Azabache dantza taldea abanikoak eskutan eta Semblante Rociero “salve”-a abesten.



Intzako II. mailako pilotari
jubenilek Udaberri txapelke-

tako finalerdietan izateko txar-
tela eskuratu dute. Alexander
Alvarez eta Aritz Solanok osa-
tutako bikoteak larunbata
arratsaldean lortu zuen balen-
tria, Michelingo pilotalekuan
Andoaingo Gaztelekuri 22-18
irabazita, partidu luze baten
ostean.

Larunbatekoa Udaberri
txapelketako fase erregularra-
ren azken partidua izan zen,
eta sailkapeneko lehen lauak
berdintuta zeuden ligaxkan,
partidu kopuru bera irabazita. 

Patuak hala erabakita,
Hondarribia eta Azkoitia
lehen bi sailkatuek elkarren
aurka neurtu zituzten indarrak
azken jardunaldian eta lauga-
rren zihoan Intzak berriz,
hirugarren sailkatu Gazteleku
izan zuen aurrean. Hortaz, bi
partidu horietako irabazleek
eskuratuko zuten finalaurreko-
etarako txartela eta zorionez
etxean geratu zen. 

Hala ere, partidua benetan
gogor eta luze joan zen.
Andoaingo Eneko Maiz aurre-
lariak kalitate printzak utzi
zituen, eta tantoak erabaki-
tzeko ardura bere gain hartu
zuen uneoro, baina Mikel
Arberas atzelariaren lan segu-
ru eta duina eginagatik, pilota
frontisera eraman besterik ez
zuen egiten, etxekoei bitar-
tean, izugarri kostatzen
zitzaien tantoak errematatzea
partidu osoan aurretik joan
ziren. Hala ere, aleka eta
apurta tantoak metatu eta par-
tidua irabaztea lortu zuten. 

Pozik mintzo zen Solano
entrenatzailea partidu amaie-
ran: “Azkoitia edo Hondarri-
bia izango ditugu aurrean
finalaurrekoan, pilotari gogo-
rrak dituzte, eta Azkoitiak ira-
baziko balu mesede guretzat,
joan-etorriko kanporaketa
izanik itzulikoa etxean joka-
tuko baikenuke, eta Hondarri-
biak irabazita berriz, itzulikoa
kanpoan”.

Gainontzeko partiduak
I. mailako jubenilek finalau-
rrekoetara sailkatzeko aukera-
rik gabe jokatu zuten
Udaberri txapelketako azken
partidua Michelinen bertan,
hala ere, azken hatseraino
egin zuen borrokan Julen
Chiapuso eta Mikel Arangure-
nek osatutako bikoteak.

Aurrean Zegamako Tartaloe-
txe eskolako bikote gogorra
izan zuten, eta ordubete
pasatxoko partiduaren ostean,
amore eman behar izan
zuten, 19-22ko emaitzaz.

Infantilei dagokienez
berriz, Gipuzkoako Errendi-
mendu Txapelketako azkenau-
rreko partidua jokatu zuten

Hernaniren aurka. Jon Ibisate
eta Jokin Rodriguez herriko
pilotari gazteek eutsi egin zio-
ten Hernaniko bikotearen
oldarraldiari partidu erdiraino,
baina hamarna berdinduta
joan ostean, hernaniarrek ia
erreskadan egin zituzten azken
8 tantoak partidua 18-11 ixteko
etxekoen kaltetan.

Nerea EIZAGIRRE

LOKEko gazteek ez dute
atsedenik. Lehengo astebu-

ruan Gipuzkoako absolutu
txapelketan lehian izan ziren
Donostian eta ez ziren esku
hutsik bueltatu urrezko domi-
na bat eta hiru zilarrezko
lortu baitzituzten. LOKEko
Oscar Goikoetxea entrena-
tzailea pozik agertu da txapel-
ketako emaitzekin, “ohikoak
ez diren atletek lortu dituzte
dominak oraingoan”.

Izan ere, Oscarrek azaldu
legez, atleta batzuk asteburu
honetan Antequeran proba
zutela eta, ez ziren ohiko pro-
betan lehiatu edo gutxiagotan
lehiatu ziren. 

Hauetaz gain, Real Socie-
dad taldean dagoen Iñigo
Sevillano herritarrak ere
domina eskuratu zuen, bron-
tzezkoa 60m. hesietan.

Dominak
Jon Ander Bruño da Gipuzkoa-
ko txapeldun titulu berria eskatu
duen atleta. Jauzi hirukoitzeko
proban lortu zuen garaipena.
LOKEko atletak 12 m 41 zm-ko
jauzia egin zuen bere lehen
saiakeran eta bere marka hobe-
tu zuen era horretara.

Honetaz gain, zilarrezko
hiru domina lortu zituzten
LOKEko atletek.

Lehenengoa Ane Galardi
gazteak eskuratu zuen luzera
jauzian. 

Anek ez zuen lan erraza
izan, bere lehen jauzietan
ezin izan zen 5 metroetara iri-
tsi. Laugarren postuan amaitu-
ko zuela zirudien arrean,
azkenekoan 5m. eta 16 zm
egin eta bigarren postuan
amaitu zuen lehiaketa.

Era berean, Gaizka Orma-
zabalek 200 m. lasterketan
lortu zuen bigarren postua.

Gaizkak finalaurrekoan
ederki korrika egin eta finale-
rako sailkatu zen bere laster-
ketako bigarren bezala.
Fianlean, berriz, 22sg. 69
denbora egin zuen, bere
marka onenetik oso gertu,
zilarrezko domina eskuratuz.

800 metroko lasterketan
lortu zuen LOKE-k azken txa-
peldunordetza, Jon Altuna

Egitegi Txintxarriko lankideak
zilarra erdietsi baitzuen.

Jonek lasterketa bakarra
izan zuen bere onena emate-
ko eta 2:01:45 denbora egi-
naz, bere marka pertsonala
76 ehunenekotan hobetu
zuen.

Hauetaz gain, Real
Sociedad taldean dagoen
Iñigo Sevillano herritarrak ere

domina eskuratu zuen 60 m.
hesi-lasterketan.

Iñigok brontzezko postua
eskuratu zuen (9sg 01),
finalean bere taldeko bi kide
aurretik izan zituen.

Finaletan ere ordezkariak
Ez ziren hauek izan finaletan
parte hartu zuten atleta baka-
rrak izan.

Ane Galardik gertu izan
zuen bigarren domina, jauzi
hirukoitzeko finalean lauga-
rren izan baitzen.

60 m. proban bi atleta izan
ziren finaletan, Yeray Veroni-
zek 7. postuan amaitu zuen
lasterketa eta Eneritz Busto 8.
izan zen nesken lehiaketan.

Itoitz Rodriguez 200 m.
lasterketako finalean izan zen
eta 6. postuarekin konformatu
behar izan zuen.

Luzera jauziko proban
Idoia Olasagasti eta Eneritz
Busto gazteak ere izan ziren
lehian. Hauek 7. eta 8. pos-
tuan, hurrenez hurren, amaitu
zuten proba.

Hauez gain, pisuan Asier
Eizagirre aritu zen eta Brayan
Izquierdo, Idoia eta Saioa
Olasagastik 60 metro lasterke-
tako proban parte hartu zuten.

Ormazabal, Galardi eta Altunak txapeldunordetza eta Sevillanok brontzea lortu zituzten

Jon Ander Bruño Gipuzkoako txapeldun

LOKEko eta herriko atletak Gipuzkoako txapel-
ketan parte hartu zuten lehengo asteburuan,
otsailaren 23 eta 24an. Herriko taldeko atletek
aurreko asteetan lortutako domina eta tituluen
poltsara beste lau gehitu zituzten, bat urrezkoa
eta beste hiru zilarrezkoak.

P I L O T A . -

Jon Altuna 800 metroko lasterketako podiumean, bigarren koskan.               I. LOS ARCOS

Alexander Alvarez Intzako aurrelaria pilota astintzen, atzean Aritz Solano herritarra begira duela.

Udaberri txapelketako finalerdietara sailkatu da Intza



txintxarri 1085 2013-03-04

Lasarte-Oria
Bakarrizketa
ABEND KAFE-ANTZOKIAN
Ostirala 08, 21:00etan
Mario Simancasen bakarrizketaz gorza-
tzeko aukera. Aurretik Barrikotea izan-
go da. Sarrera, 25 euro dira. Afarirako
erreserba egin behar da, 656 794 055.

Hitzaldiak
GANBO ITURRI ELKARTEKO EGOITZA
Asteartea 05, 19:00etatik aurrera
“Pyrenaeus” sarea hitzaldi zikloaren

barruan, Enrique Ayerbe geografoak
hautu pirinioarraren balio geoestrategi-
koaz mintzatuko da.
Osteguna 07, 19:00etatik aurrera
“Pyrenaeus” sarearen barruan, Manu
Gonzalez medikuak “Gizakian oinarri-
tutako kirola; gizatiartzeko gaitasuna
daukan kirola” hitzaldia eskainiko du.

Elkartasuna
MANUEL LEKUONA KULTUR-ETXEAN
Larunbata 09, 16:30ean eta 19:00etan
Aitor Landa herritarra laguntzeko Pirritx,
Porrotx eta Marimototsek Sentitu, pen-
tsatu, ekin” emanaldia eskainiko dute.

Kukuka antzerki eta dantza eskolako
dantzariak eta Jalgune elkarteko lagunak
ere izango dira bertan. Sarrera, 7 euro.

Musika
MENDI KAFE ROCK
Larunbata 09, 20:00etan
Nia Moore King bakarlariak “The Blue-
birds” taldearen laguntzaz soul, jazz
eta blues doinuak eskainiko ditu, Kul-
tur kale zikloaren barruan. Doan.

JALGI KAFE-ANTZOKIA
Larunbata 09, 23:00etan
Oreindik taldeak “Berdinelite” diska

berria aurkeztuko du. Rock-funk doi-
nuak izango dira nagusi. Jokin Telleria
herritarra taldeko kidea da. Jaialdi hone-
tan, Blami Dj-ak ere parte hartuko du.
Kultur kale zikloko ekitaldia da.

Emakumearen eguna
VILLA MIRENTXU
Asteartea 05, 18:30ean
Kontukantoi-ren eskutik ipuin liluraga-
rriak entzuteko aukera izango da.

EMAKUMEEN ZENTRO ZIBIKOA
Asteazkena 06 eta osteguna 08,
17:00etan
Alazne Zaldua psikologoak hitzaldia
eskainiko du. Adin batetik aurrera
sexua nola bizi eta sexu harremanaz
mintzatuko da.

MANUEL LEKUONA KULTUR-ETXEA
Ostirala 08, 16:45ean
Elkarretaratzea Manuel Lekuonako
sarreran.
Ostirala 08, 19:30ean
EPA-HHI-ko Lan eta Lan antzerki tal-
deak “Milagro en casa de los Lopez
de...” lana eskainiko du. Sarrera, leiha-
tilan 3,50 euro; internet bidez, 3,24
euro.

SEMBLANTE ANDALUZ
Ostirala 08, 19:30ean
Nerea Segura elikadura eta dietetika adi-
tuak hitzaldia eskainiko du. Ostean, ema-
kumeentzako afaria eta dantzaldia
izango dira. Rocioko kofradiak antolatua.

ARAETA JATETXE
Ostirala 08, 21:30ean
Herri afari gozoa emakumeentzat. Izena
ematea Emakumeen Zentro Zibikoan.

non zer 7

Agenda

Herritarren txokoa
E l k a r t a s u n
azoka 

D o n o s t i a k o
Santa Teresa
i k a s t e t x e a k
elkartasun azoka txikia egingo du, mar-
txoaren 7 eta 8an. Bi poriketuentzako
dirua jasoko dute: batetik Kolonbiako
haur-jangela batentzat eta bestetik
Indiako iparmendebaldeko herrixketa-
ko emakumeekin lan egiteko. 

Azoka goizez, 9:30 eta 13:30ak
artean eta arratsaldez, 15:15 eta
18:00ak artean egongo da irekia
Ibaeta auzoan dagoen ikastetxean.

Berpiztu lokal bila
Berpiztu Giza ekimenerako elkartea
lokal bila ari da elikagaiak eta bana-
keta egiteko. Elkarteak astelehenero
100 familiari janaria banatzen dizkiete
eta lokal bat behar dute bere ekintza
aurrera eramateko. Lokala uzteko
prest dauden herritarrak, 629 445
949 telefono zenbakira deitu behra
dute.

Ostadar SKT-eko bulego ordute-
gi aldaketa

Ostadar SKT-ko bulego ordutegia

aldatzen da. Bulegoa 18:00etatik
20:00etara egongo da irekia astelehe-
netik ostiralera.

Biyak Bat-ekok irteera Iratxera
Biyak Bat elkarteak 2013. urteko irtee-
rei hasiera emango die martxoaren
21ean. Oraingoan, Lizarraldera egingo
dute, zehazki Iratxeko monastegira.

Izena ematea gaur ireki da.
Txangoan parte hartu nahi dutenek
Biyak Bat elkarteko bulegoan eman
behar dute izena, 10:30etik eta
12:30era. Irteeraren prezioa 34 euro-
takoa izango da elkarteko bazkideen-
tzat eta bazkide ez direnek, aldiz, 38
euro ordaindu behar dituzte.

Biyak Bat elkarteko kuota
Biyak Bat Erretiratuen elkarteak bere
bazkideei jakin arazten die urteroko
kuota, 8 euro, martxoa amaiera arte
ordaindu ahalko dela egoitzako bule-
goan goizeko 10:30etik 12:30era. 

Era berean, hiru hilabete hauetan,
2011 eta 2012 urteko bazkidetza
ordaintzen ez dutenei baja emango
zaiela jakitera ematen du elkarteak. 

85 urtetik gorako bazkideek ez
dute ordainketarik egin behar.

Uztaro kooperatiba
Badira urte batzuk Uztaro Kooperatiba
Lasarte-Orian martxan hasi zenetik.
Kooperatibaren xedea janarien kontsu-
mo arduratsu bat izatearena da, berta-
koa eta ekologikoa.

Lasarte-Oriako eremua elikatzen
duen baratza, Beizaman kokatua dago.
Astelehenero, Danok Kide elkarteko
lokalean banatzen dira barazki eta fru-
tak, garaian garaikoak eta ekologikoak.

Kooperatiba honen proiektua gustu-
ko dutenentzat ateak zabalik dituztela
jakitera eman dute Uztarokoek.
Informazio gehiago eskuratzeko uzta-
rolasarteoria@hotmail.com helbidean.

Galdutako gauzak
Udaltzainek jakitera eman dutenez,
gauza hauek daude jasota, ezkontza
eraztuna, bi ordulari, sei betaurreko
graduatu, patinete bat, euritako ano-
rak bat eta bost mugikor.

Gauza hauen jabeak direla egiazta-
tzen duten herritarrek, hilabeteko
epean jaso behar dituzte. Horietakoren
bat ikuskatzeko interesaturik dauden
pertsona guztiei eskatzen zaie
Udaltzainen Bulegora hurbil daitezela,
09:00etatik 13:00etara.

Zuen oharrak jarri, kexak adierazi edo eskutitzak argitaratzeko: 
Geltoki kalea, 4 943 366858  txintxarri@txintxarri.info

Ostegun zinea atalean, “Si de verdad
me quieres,...” filma ikusgai izango da
Okendo Zinema taldearen eskutik. 30
urte elkarrekin egon ondoren, bikote
batek elkarrekin jarraitu eta banantze-
ko erabakia hartu behar du. Horretara-
ko  asteburu batean aholkularitza
jardunaldi batzuetara doa. Sarrera,
leihatilan 4,65 euro; internet bidez,
4,24 euro. Gaztelaniaz.

Bikote harremanak

Osteguna 07, 19:30ean, Manuel Lekuona kultur-etxea

Korrika-ko kilometroak salgai
Korrika 18-ko kilometroak salgai
daude. Lasarte-Oriako elkarte, alder-
di politiko edo banakakoek erosi
dezakete kilometroa. Gure herrian
kilometro erdiak izango lirateke. 

Kilometro erdiren bat hartu nahi
dutenek Munterri-AEK-ra hurbildu
edo 943 372 863 telefono zenbaki-
ra deitu behar dute.

Korrika laguntzaile txartelak
Korrika 18-ari babesa emateko
laguntzaile txartelak honako lekue-
tan daude salgai: Jalgi Kafe-antzo-
kia, Artizar taberna, Ilargi taberna
eta Muntteri-AEK-n. 

12 euro balio duen txartela ero-
siaz, laguntzaile direla adierazten
duen pina eta Euskal Herriko ehunka
komertziotan beherapenak eskura-
tuko dituzte herritarrek.

Korrika 18-ko arropa salgai 
Korrika 18-aren arropa, kamisetak,
sudaderak, etab. erosi nahi duten
herritarrek badute lekua. Materiala
Urruzola mertzerian, Kale Nagusia
41 zenbakian, salgai egongo da.



Jon ALTUNA IZA

C esar Bozalek odolean
darama artisautza,
amaren aldeko aitona

zapatagilea zen, Donostiako
alde zaharrean zuen denda,
eta aitaren aldekoak alpargata-
gileak ziren Errioxan. Gainera
altzarien fabrikazio eta kon-
ponketa ikasi zuen Lanbide
Heziketan. Altzari konpontzai-
le hasi zen lanean, oinetako
konponketa denda izan zuen
Egian, baina gero 18 urtean
aritu zen arte grafikoetan,
beste bost publizitate agentzia
batean, eta bi urte ikuskizunak
antolatzen dituen enpresa
batean, duela bi urte langabe-
zian geratu zen arte. Iaz ireki
zuen denda: “Ez zen beste
irtenbiderik, gauzak asko oker-
tu dira eta baldintza kaskarrak
besterik ez dizkidate eskaini”.
Orain ere bizimodua aurrera
ateratzeko ordu asko pasatzen
ditu Cesar Bozalek Aralar pla-
zan daukan dendan. 

Zer da aiztogile-artisaua?
Aizto edo laban propio eta
bakarrak ia dena eskuekin sor-
tzen dituen artisaua da. Zuk
prestatzen duzu diseinua,
eskuz, ordenagailurik erabili
gabe eta gero, zuk egingo
duzu dena: luzera erabaki,
altzairua aukeratu eta moztu,
heldulekua diseinatu, materia-
la (egurra, hezurra, adarra...)
hautatu eta narruzko bere
zorroa egin.  

Noiz pentsatu zenuen zaleta-
suna ofizio bihurtzea... 
Duela zazpi urte hasi nintzen
azoka garrantzitsuetan parte
hartzen, eta, horien artean
esanguratsuenean, Alcoben-
dasko nazioarteko azokan.
Europa osoko 50 bat artisau
elkartzen gara. Lanak ikusga-
rriak izaten dira. 

Zaila dago  hortik bizitzeko...
Europa ia osoan, AEBetan,
Mexikon eta Argentinan tradi-
zio handia dago, eta asko
baloratzen da aiztogintza arti-

saua. Hemen, aldiz, ez dago
interesik. Kontrakoa, alderatu
egiten dituzte produktu indus-
trialekin eta oso garestiak dire-
la esan. 

Adibidez, nik 130 euroan
saltzen dudanaren antzeko
aizto industrialak 70 balio
ditu.

Horregatik ez naiz artisau
azoketara joaten, ez baldin
badira soilik aiztogintza eta
labanagintzari buruzkoak. 

Santa Ana azokan izaten zara..
Bai, herrikoa delako. Baina ez
dut saltzen eta ez du merezi.
Bartzelona, Albacete edota
Madrilen, patrikan dirua dara-
maten bildumazaleak ibiltzen
dira, arte lanetan dirua gasta-
tzeko prest daudenak.   

Zeintzuk izan ziren zure lehen
pausoak  aiztogintzan?
Bitxia izan zen hasiera, apustu
bat tarteko. Duela dozena bat
urte, Palentzian aizto eta laba-
nak eskuz egiten zituen lagun
bat ezagutu genuen, nahiko
politak ziren, baina ez zitzaiz-
kidan horren bereziak iruditu.

Eta berak esan zidan, "egin
ezazu zuk bat". Erdi txantxetan
hartu nuen erronka, baina
hemen jakinmina jarri zitzai-
dan: ikertzen hasi nintzen,
altzairuak eta aizto on bat egi-
teko zer behar den begiratzen.
Bi aizto egin eta eraman nitue-
nean aho zabalik utzi nituen.
Bertan saldu nituen eta begiak
ireki zitzaizkidan. Pintura edo
egur tailak artistikoki eman ez
zidaten zerbait eman zidan. 

Zure kontura ikasi al zenuen?
Bai, autodidakta izan naiz.
Gaur egun, internet dagoene-
tik oso erraza da hori. Baina
orduan ez. Datu bitxi bat
emango dizut. Aiztogintzako
foro argentinar batean ikasi dut
dakidan gehiena. Duela bost
urte aizto bat egiteko tutoretza
zintzilikatu nuen bertan. Bost
urtean 110.000 bisita izan
ditu. Gero nire lehen liburu
bilakatu zen lan hori.   

Eta gerora beste bi liburu idatzi
dituzu...
Hiru liburu idatzi ditut eta lau-
garrena idazten ari naiz. Argi
daukat, liburuak irakurri gabe
ezin hobeki ulertu behar dire-
la. Hortik aurrera interesa due-
nak irakurriko du.   

Horregatik, 1.200 argazki
baino gehiago dute azken bi
liburuek. Argazki gehienak,
eskumako eskuarekin eginak
daude, ezkerrekoa lanean zen
bitartean. Nire semeak eta Jose
Mari Berasarte adiskide minak
ere lagundu didate argazkiak
ateratzen. 

Berasarte da nire ikaslerik
onena. Bere tailerrean propa-
nozko labe bat daukagu altzai-
rua lantzeko. 1.400 gradura
berotu daiteke. Bera artista da,
estetikari ematen dio garran-
tzia. Nik, aldiz, funtzionaltasu-
nari edo erabilgarritasunari.

NNola ezagutu zineten Lasarte-
Oriako bi aiztogileak?
Bitxia da nola ezagutu ginen
duela 8-10 urte. Navarro
aizto-dendan esan omen zio-
ten nik aiztoak egiten nituela
eta etxera deitu zidan. Bera
harakina zela, aiztoak "tunea-
tzen" zituela, eta gehiago ikasi
nahi zuela. Esan nion ez nuela
eragozpenik erakusteko eta
adiskide handiak gara ordutik.
Jose Marik garai baterako utzi
egin du aiztogintza, baina
seguru nago itzuliko dela. 

Sukaldari ezagunei aiztoa opa-
ritzen diezue hherriko azokan...
Bai, ea aurten Argiñano etor-
tzen den. Hori da gure asmoa.
Jarri gara hartu-emanetan.  

Zure kontura hasi eta artisauen
buru izan zara gerora...
Duela lauzpabost urte, sortu
genuen Ferro Azul artisauen
elkartea, eta iaz Espainiako
Aiztogileen Elkartea Alcoben-
dasen. Bietan naiz lehendakari. 

Aiztogintza bultzatu eta
seriotasuna eman nahi diogu.
Arauak egin ditugu, artisauak
identifikazio-txartela izango
du eta erabilitako materialen
kalitate-ziurtagiria ere bai. 

Altzairuak eta bestee materialak
ikertu dituzu zuk?
Urte askoan material ezberdi-
nak probatu ditut. Eta azke-
nean lortu dut nire ustez
egokiena den altzairu mota.
Gama handiko 4-20 altzairua
erabiltzen dut, ezaugarri kimi-
ko bereziak ditu: tolesteko
ahalmen handia du, oso ondo
ebakitzen du eta ez da bereha-
la kamusten, ez herdoiltzen.
Alde batetara edo bestera
indarra egin arren ez da pus-
katzen eta bere lekura itzul-
tzen da. 

Heldulekuak eta zorroak egite-
ko ere zenbait material erabil-
tzenn dituzu?
Naturalak ditut gustukoen oro

har, hezur, adar eta abarrak.
Dena den, gerora hauek ara-
zoren bat eman dezakete eta
sarri egonkortutako materiala
erabiltzen dugu. Egurrari erre-
txina injektatu eta bere ezau-
garriak mantentzen ditu, baina
plastifikatua geratzen da eta ez
dauka hondatzeko arriskurik. 

Zorroa 3-4 mm zabalera
duen behi-larruarekin egiten
dugu normalean. Ia beti eskuz
jositakoa izaten da.

Azokatan ibiltzen zara, zein
da merkatuaren egoera?
Nik salmentetan hobera egin
dut azken urteotan. Azokak
gero eta ezagunagoak dira,
beraz, gero eta ikusle gehiago
dabil eta ez da salmenten jai-
tsiera handirik nabaritu. Nire
ustez ez dira produktu gares-
tiak. Europako herrialdetatik
artisauak etortzen baldin badi-
ra nabari da saltzen dutela. 

Denda jarri duzu eta zure
marka ere badaukazu...
Bai, BG, Bozal German abize-
nak dira. Horrekin sinatzen
ditut nire aiztoak. Gaur egun,
denbora gehiago izan nahi
nuke aiztogintzan aritzeko,
baina azken finean egunero
jan behar da, eta jaten ematen
didatenak, oinetakoak eta gil-
tzak dira. Ez aiztoak. Saiatzen
naiz lanik ez dudanean aizto-
ak egiten, izan ere, martxoaren
15ean Alcobendaseko nazio-
arteko azokara 20 aizto era-
maten saiatuko naiz. 

Baina zaila izango da,
horretarako larunbat eta igan-
detan lan egin beharko nuke,
goiz eta arratsaldez, eta eguer-
ditan korrika bazkaldu eta
lanera etorri.

Zenbat denbora behar duzu
aizto bat egiteko?
Aiztorik soilenak egun batean
egin daitezke. Txikiak, luzeran
gehienez 17-18 zentimetroko-
ak eta narruzko zorro bat, 8
bat ordu. Hortik aurrera nahi
duzun guztia luzatu zaitezke
eta nahi beste ordu pasa. 

Hori nabarituko da azken sal-
neeurrian?
Bai, baina arazo handi bat
bada, salneurri eta orduek ez
dutela lotura logikorik, alegia. 

Zortzi ordutan egindako
aizto batek 125 euro balio
badu ere, 64 ordutan eginda-
koa ezin da 1.000 eurotan
saldu. Pentsaezina da hori. 

Horregatik, joera  denbora
murriztekoa da, erosleak ez
duelako hori estimatzen. 

Aiztoak eskuz nola egiten diren azaltzen duten hiru liburu idatzi ditu azken urteotan
Internet-eko foro batean jarritako bere azalpenak bost urtean 110.000 bisita jaso ditu

“Ez dago aiztogintzatik bizitzerik”

Cesar BBozal aartisauak, aaizto eeta llabanak eegiten dditu eeskuz, bbaina
aiztogintzatik eezin dda bbizi eeta bbetti eegin ddu bbeste llanen bbat. IIaz
ireki zzuen ooinetako kkonponketa ddenda AAralar pplazan, SSirimiri
elkartearen pparean. BBatetik, ooinetakoak kkonpondu, ggiltzen kkopiak
egin, aaizto, llabana, gguraize eeta bbeste zzorrroztu... ddenetarik eegiten
du eeta bbestalde, aaizto eeta llabanak ddauzka ssalgai. BBerak eeta bbera-
ren bbeste aadiskide aartisauek eegindakoak, zzein iindustrialak, kkalita-
te eeta pprezioarengatik bberak aaukeratutakooak. HHiru lliburu iidatzi
ditu eeta aartisauen bbi eelkartetako oordezkari eere bbada, TTrintxerpen
jaio eeta LLasarte-OOrian bbizi dden aartisaua.

Cesar Bozal German Aiztogile eta labanagile artisaua

“Ingelesez egongo da laban edo aiztoak nola egin
erakusten duen libururen bat, baina, gazteleraz
munduan bakarrak dira nire hiru liburu horiek.

Elkarrizketa oso osorik txintxarri.info webgunean

Cesar Bozal, dendan, idatzi duen hirugarren liburuarekin. Laugarrena prestatzen ari da.


